
Frindschafd

Bim Schaffe-n-und bim Fäschde-n-ai
es Zämegheere gspiire.
Dr Himmel blaije-n-oder grai
bim Schwitze-n-oder Friire
e Blitz und Wätterschlag ertha
und wiä-n-e Muire zämestah.

Nu wen es einisch Striit sett gäh
mid Fiifere und Chrache,
und d'Taibi überhand sett näh
bis more bim Verwache.
Das schadt dr Frindschafd nid es Haar,
si uberduired Tag und Jahr.

Wen eine-n-aber Sorge treid,
wo chenntid ihns vertricke,
und är kes einzigs Werth seid,

nur wirge tued und schlicke.
De bhabe zuenum zueche stah
und nid e Tag älleinig Iah.

Es cha de undereinisch sii,
es tued es Liächtli schiine,
das Abbewirge gahd verbii,
dr Chummer tued verschwiine,
e so-as beed als gueti Frind
nu mängisch zäme lustig sind.

J.v.M.

